AVA* mae pob enw wedi cael ei newid 
Gwnaeth Anne atgyfeirio ei merch 12 oed, Ava, oherwydd ei hymddygiad cynyddol anodd ac ymosodol, gan gynnwys cam-drin corfforol, bygythiadau o niwed a difrod i’r cartref.
Roedd Ava yn derbyn cefnogaeth yn yr ysgol yn dilyn profedigaeth deuluol, fodd bynnag, gwelodd Anne gynnydd amlwg yn nicter ac ymddygiad ymosodol Ava tuag ati. Roedd Ava hefyd yn cael pyliau o orbryder a oedd yn effeithio ar ei hiechyd emosiynol, yn ogystal â dechrau dangos tics. Roedd Ava yn aros am apwyntiad gyda SPACE. 
Yn ei sesiwn gyntaf, gwnaeth Ava osgoi cyswllt llygad ac roedd yn ymddangos yn betrus ynghylch siarad â'r Swyddog Parch Ieuenctid ond cytunodd i fynd i sesiynau yn y dyfodol i gael cefnogaeth. I gefnogi lefelau uchel o orbryder Ava, addasodd y Swyddog Parchu Ieuenctid y rhaglen drwy fyrhau sesiynau,caniatáu seibiannau, caniatáu iddi stopio ar unrhyw adeg, ac addasu’r cynnwys i'w hatal rhag cael ei llethu. Drwy gydol y cyfnod, bu’r Swyddog Parch Ieuenctid yn gweithio’n agos gyda’r Cydlynydd Anghenion Dysgu Ychwanegol i gael cefnogaeth gyson.
Aeth Ava i wyth sesiwn, gan ganolbwyntio ar les emosiynol, cyfathrebu, empathi dioddefwyr, rheoli emosiynau a sgiliau ymdopi. Trafododd ei hanawsterau gyda rheoli dicter a'r effaith emosiynol yr oedd hyn yn ei chael ar Anne, gan drin a thrafod yr ymddygiadau 'arferol' niweidiol yr oedd wedi'u datblygu ac oedd wedi dod yn ffordd iddi ymdopi. Cafodd strategaethau ymdopi effeithiol eu cyflwyno. Wrth i ymwybyddiaeth Ava o'i hymddygiad gynyddu, daeth i ddeall y straen yr oedd wedi'i rhoi ar berthynas ei rhieni. 
Oherwydd cynnydd nodedig yn nifer tics Ava a'r effaith a gafodd hynny arni, fe wnaethon ni gwblhau atgyfeiriad SPACE. Fe wnaethon ni gadw mewn cysylltiad agos ag Anne a rhoi manylion iddi am grŵp cymorth ar-lein, a ddefnyddiodd hi. 
Yn y diwedd ym mis Tachwedd, dywedodd y teulu fod cyfathrebu wedi gwella, gan arwain at berthnasoedd gwell. Rhannodd Ava fod yr ymyrraeth wedi ei helpu hi ac Anne i ddeall ei theimladau a'i hymatebion yn well, ac wedi ei helpu i wneud newidiadau i'w hymddygiad. Nid oedd unrhyw ddigwyddiadau diweddar o niwed corfforol na difrod i eiddo, ac roedd bygythiadau o niwed wedi lleihau'n sylweddol.

